
Adolygwyd ac adnewyddwyd  
Mawrth 2023 

Alice Lowe yn Timestalker 



E I N  N O D  

Nod Ffilm Cymru  

Wales yw hyrwyddo  

sector ffilm a diwylliant  

ffilm cynaliadwy sy'n  

gweithio i bawb  

ledled Cymru. 

Krystal S Lowe ar set ei ffilm fer gyntaf,  
Daughters of the Sea 



Rydym yn buddsoddi mewn 
gwneuthurwyr ffilmiau, criw, cwmnïau 
cynhyrchu, cynhyrchion / gwasanaethau, 
arddangoswyr, addysgwyr ffilm (hyd at 
Fawrth 2023) a sgiliau a hyfforddiant yng 
Nghymru. 
 

 

 

Rydym yn datblygu talent, sgriptiau, 
prosiectau, cwmnïau, rhaglenni hyfforddi 
ac adnoddau gyrfaoedd. Rydym yn 
hwyluso newid yn y sector, fel gwella 
amrywiaeth y gweithlu a'r 
cynulleidfaoedd, cael mwy o werth o 
eiddo deallusol, cynorthwyo datblygiad 
modelau busnes a phartneriaethau a 
hwyluso arferion amgylcheddol flaengar.  

Rydym yn ysgogi cynnydd drwy fynd ati’n 
systematig i gywain a rhannu 
gwybodaeth ac annog gwneuthurwyr 
ffilmiau, arddangoswyr ac ymarferwyr 
addysg i archwilio, cwestiynu a datblygu 
eu hymarfer. Rydym yn rhannu drwy 
bartneriaethau, astudiaethau achos, 
adnoddau a rhwydweithiau cymheiriaid. 

Y R  H Y N  Â  W N A W N  

Cyd-gynhyrchiad  
Ewropeaidd Lupus  
Films, Kensuke’s  
Kingdom, gyda  
Bumpy Box 

Fel asiantaeth datblygu sector ar gyfer ffilm ledled Cymru, rydym yn 
hyrwyddo, yn datblygu ymyriadau ac yn ariannu'n uniongyrchol er mwyn 
cynorthwyo'r sector er budd y cyhoedd a'r rhai sy'n gweithio ynddo. 



C Y N A L I A D W Y E D D  

Mae gennym chwe nod cynaliadwyedd yr ydym yn gweithio tuag atynt ar 
draws ein holl waith a bydd y rhain yn sylfaen i'n Cynllun Strategol 2024-30. 
Mae'r nodau'n groestoriadol ac yn gweithredu gyda'i gilydd. 

Mae'r nodau hyn yn cael eu llywio gan fframwaith Llesiant a Chenedlaethau'r 
Dyfodol. 

• Cydraddoldeb: Gall unrhyw un yng Nghymru gymryd rhan ym maes 
diwylliant ffilm, dysgu amdano a gweithio ynddo yn y ffordd y maen nhw 
eisiau, yn lleol, a heb gael eu cyfyngu gan Nodweddion Gwarchodedig, iaith 
na'u statws economaidd-gymdeithasol. Yn benodol, rydym wedi ymrwymo i 
strategaeth Cymraeg 2050 Llywodraeth Cymru i hyrwyddo a hwyluso 
defnyddio'r Gymraeg; 

• Creadigrwydd: Mae Cymru'n fyd-enwog am ei storïwyr ffilmiau pwerus sy'n 
peri syndod; 

• Sgiliau: Drwy weithio mewn partneriaeth â'r diwydiant, mae gwaith, sgiliau a 
gyrfaoedd ar draws y sector sgrin yng Nghymru yn rhoi boddhad, yn 
gynaliadwy ac yn deg; 

• Gwyrdd: Mae cyfrifoldeb amgylcheddol yn cynnig ysbrydoliaeth greadigol ac 
yn llywio dulliau gweithio sy'n dda i'n planed a'n dyfodol ar y cyd. 

• Entrepreneuriaeth: Mae cwmnïau ffilm ac unigolion entrepreneuraidd iawn 
yn herio'r model busnes ffilm traddodiadol, gan ddatblygu strategaethau 
incwm sy'n cefnogi eu cynaliadwyedd hirdymor mewn ffordd gyfrifol. 

• Lles: Mae newid systemig yn datblygu sut rydyn ni'n gweithio i ymgorffori 
gwell lles cymdeithasol, diwylliannol, amgylcheddol ac economaidd. Being Hijra gan Ila Mehrotra Jenkins 



Diwylliant ffilm cyfranogol a 
chynhwysol sy'n agored i bawb. 

S U T  B E T H  Y W  L L W Y D D I A N T  

Talent, criwiau a chwmnïau 
sy'n amrywiol, sy’n wydn  
ac yn greadigol, yn creu 

ffilmiau beiddgar  
a gwreiddiol. 

Cwmnïau gwydn sy'n gwneud y 
mwyaf o eiddo deallusol a 

chynulleidfaoedd. 

Darpariaeth  
addysg a sgiliau sy'n  
cynyddu symudedd  
cymdeithasol, amrywiaeth  
a gallu'r sector. 

Gŵyl Animeiddio Caerdydd 

Cynefin:  
Ein Croeso  

Ffilm nodwedd  
gyntaf Joio TV,  
Gwledd / The Feast 

Rungano Nyoni ac Emily 
Morgan, I Am Not a Witch 



G W Y T N W C H  

Mae gwytnwch yn golygu dylunio heddiw bob 
amser ar gyfer y dyfodol – ar gyfer 
cynaliadwyedd.  

Ym mlwyddyn olaf y cyfnod cynllunio hwn, rydym 
yn: 

• Broadening Ehangu ein perthnasoedd i ystyried 
y model busnes sy'n newid ar gyfer byd ffilm – 
gan gynnwys cyfleoedd i greu partneriaethau 
newydd (gan gynnwys stiwdios a ffrydwyr fideo 
ar alwad drwy danysgrifiad (SVOD)) a modelau 
dosbarthu hyblyg;  

• Datblygu ein darpariaeth o ran sgiliau a 
hyfforddiant sy'n canolbwyntio ar y gymuned a'r 
diwydiant, er mwyn hybu cynhwysiant a gwaith 
teg a datblygu sgiliau trosglwyddadwy;  

• Cynorthwyo cwmnïau i gynyddu'r gwerth maen 
nhw'n ei gywain o eiddo deallusol;  

• Cynorthwyo arddangoswyr i addasu a datblygu 
eu model busnes, o'r gwerth y maen nhw’n yn ei 
gynnig i'w cymunedau lleol, i arallgyfeirio ar-

lein; 

• Parhau i gynyddu amrywiaeth y talent sy’n creu 
a gwylio ffilmiau – gan ehangu perthnasedd ac 
apêl i’r gynulleidfa. 

Sally Hawkins yn Eternal Beauty gan Craig Roberts 



E H A N G U  Y M G Y S Y L L T I A D  

Bu'r pandemig yn arbennig o heriol i arddangoswyr 
ffilmiau, gyda’u cynulleidfaoedd, er eu bod yn 
cynyddu, yn dal heb gyrraedd y lefelau cyn y 
pandemig*. Mae hyn yn golygu bod angen esblygu 
modelau busnes ac ymgysylltu'n agosach â’r 
amrywiaeth lawn o gymunedau lleol er mwyn i’r 
ddarpariaeth ffilmiau fod yn berthnasol, ymatebol a 
hygyrch.   
 

Bydd Ffilm Cymru yn parhau i ymwneud yn 
uniongyrchol â lleoliadau, gwyliau ac arddangoswyr 
cymunedol ledled Cymru i annog arloesedd, rhannu’r 
hyn sy’n cael ei ddysgu, a chynnig cyllid ymatebol. 
 

Drwy'r cyfan, mae ein gwaith addysg ffilm wedi 
gosod sylfeini i ymgysylltu â chynulleidfaoedd a 
gwneuthurwyr ffilmiau'r dyfodol ac rydym yn parhau 
â'n gwaith i ddeall y cynulleidfaoedd hynny’n well, i 
gysylltu â nhw a'u gwasanaethu wrth i’n Swyddog 
Ieuenctid ymgysylltu'n uniongyrchol â phobl ifanc.   
 

*Cyrhaeddodd niferoedd mynychwyr sinema'r Deyrnas Unedig 74 
miliwn yn 2021, sy’n gynnydd o 68% o gymharu â 2020 (44 miliwn), 
ond i lawr o 176 miliwn yn 2019. Blwyddlyfr Ystadegol BFI 2022.  

Gŵyl Animeiddio Caerdydd 





H Y F F O R D D I A N T  A  S G I L I A U  

Mae sector gwydn yn dibynnu ar gapasiti ac ystwythder 
digonol, tra'n sicrhau gwaith teg a lles.  Mae llawer o waith 
i'w wneud.  
  
Rydym yn datblygu strategaethau sgiliau a hyfforddiant sy'n 
rhoi lle canolog i unigolion, asedau cymunedol, ac arferion 
gwaith da.  Datblygom raglen lwyddiannus Troed yn y Drws a 
darpariaeth hyfforddi pwrpasol, fel y Labordy, ar gyfer sgiliau 
arbenigol, yn ogystal â hwyluso cyfleoedd cysgodi a 
lleoliadau gwaith ar draws yr holl ffilmiau sy’n cael eu cyllido 
gennym. 
  
Yn 2022 cawsom gyllid gan Gronfa Adfywio Cymunedol Adran 
Ffyniant Bro Llywodraeth y DU i ddatblygu ein rhaglen 
hyfforddiant gynhwysol, Troed yn y Drws, gyda phartneriaid 
diwydiant, addysg bellach, cymunedol a darparwyr 
hyfforddiant. Yn 2022-23 byddwn yn datblygu ein dulliau 
mewn perthynas â sgiliau a hyfforddiant mewn cyd-destun 
cymunedol a diwydiant, yn amodol ar ganlyniadau ariannu a 
chaffael. 
 

Mae ein gwaith yn cael ei lywio gan ddiwydiant a'i ddarparu 
mewn partneriaeth ac mae'n cynnwys cymorth i 
gynyrchiadau sy’n cael eu hariannu gan Ffilm Cymru i ddod o 
hyd i hyfforddeion a datblygu a darparu cyfleoedd cynhwysol. 

Dau o hyfforddeion Troed yn y Drws  
ar set Galwad 



C Y M R U  

W E R D D  

Rydym wedi datblygu cynllun Cymru Werdd sy'n 
nodi camau i leihau ein hôl-troed carbon ein hunain 
a gwella arferion gwyrdd ar draws diwydiannau 
creadigol Cymru. 

Rydym wedi llofnodi maniffesto gwyrdd CineRegio, 
gan rannu dealltwriaeth, cyfrifianellau carbon a 
phecynnau cymorth ar draws cyllidwyr ffilm Ewrop. 

Rydym yn gweithio mewn partneriaeth â 
Llywodraeth Cymru, Prifysgol Caerdydd a Media 
Cymru, darlledwyr, ARUP, BFI, Albert BAFTA, a 
phartneriaid yn y diwydiant i hybu: 

• Meincnodi a datblygu Cynllun Trawsnewid ar 
gyfer Prifddinas-Ranbarth Caerdydd, gyda 
manteision trosglwyddadwy i Gymru gyfan 2022-

24; 

• Ymchwil a datblygu cynnar a chyflwyno 
cynhyrchion a gwasanaethau newydd sy'n 
galluogi arferion cynaliadwy ar raddfa ehangach, 
gan gynnwys rheoli elfen werdd rhaglen Media 
Cymru 2022-26 sy’n cael ei hariannu gan UKRI. 

Annes Elwy yn Gwledd / The Feast gan Lee Haven Jones 



F F I L M  I  B A W B  

Dylai ffilm fod i bawb. Mae gan fyd ffilm y potensial i ddarlunio 
ein brwydrau a'n llawenydd unigryw, gan wella ein hymdeimlad 
o berthyn; gall ein helpu i ddeall ein hunain a'n gilydd; gall ein 
cludo, a gall ddarparu cyfleoedd entrepreneuraidd a 
chyflogaeth. Fodd bynnag, mae yna lawer sy'n cael eu hatal neu 
eu darbwyllo i beidio â manteisio ac elwa ar fyd ffilm.  
 

Mae ein cynllun 'Ffilm i Bawb' yn cyflwyno sut rydym yn 
gweithio ar draws ein sefydliad, gyda pherchnogaeth tîm llawn, i 
ddatblygu sector cynhwysol. Mae ein cynllun yn cynnwys 
Egwyddorion Arweiniol a saith maes ffocws, gan gynnwys 
nodweddion economaidd-gymdeithasol, y Gymraeg a 
Nodweddion Gwarchodedig. Rhan o’r stori yn unig y mae 
ystadegau yn ei hadrodd, ond mae'n bwysig mesur i wybod ble 

mae datblygiadau wedi'u gwneud a ble mae angen gwneud mwy 
o waith. Rydym yn adolygu ein cynllun cynhwysiant bob 
blwyddyn ac rydym wedi cynyddu’r targedau ar gyfer y Mwyafrif 
Byd-eang, pobl f/Fyddar, anabl a niwroamrywiol, a siaradwyr 
Cymraeg. 
 

Mae'r camau'n cynnwys: 
• Cael statws Cynnig Cymraeg gan Gomisiynydd y Gymraeg, 

gydag ymrwymiadau’n cynnwys partneriaeth newydd ag S4C 
a Chymru Greadigol i ddatblygu a chynhyrchu ffilmiau yn y 
Gymraeg;  

• Treialu Hwyluswyr Llesiant ar gynyrchiadau; 
• Cyd-ddylunio Siarter Gwaith Teg.  

Gweithdy hyfforddi gyda  
104 Films a Theatr Hijinx 



S Y L F E I N I  

Rydym wedi cyflawni llawer ers ein sefydlu yn 
2006, pan oedd: 

• Dim un cwmni o Gymru yn creu ffilmiau o Gymru 
yn gyson  

• Dim ond ambell enghraifft achlysurol, er yn 
nodedig, o dalent o Gymru ar y llwyfan 
rhyngwladol 

• Un cwmni bach yn unig yn cael ei gynorthwyo i 
ddarparu addysg 

• Diffyg datblygu sgiliau yn strategol 

• Ffocws cyfyngedig o ran cynulleidfa, gydag un 
arddangoswr yn unig yn cael ei ariannu 

• Y gadwyn galw a chyflenwi yn ddigyswllt 

• Ychydig o ystyriaeth o fanteisio ar eiddo deallusol 
yn ehangach. 

Craig Roberts yn Submarine gan Richard Ayoade 



N A W R . . .  

£15.8M  O ARIAN CYNHYRCHU'R LOTERI GENEDLAETHOL WEDI’I YSGOGI 

£102M  WEDI EI WARIO AR 89 FFILM GAN DALENT O GYMRU 

£32.9M  WEDI'I WARIO YNG NGHYMRU  

25%   YN GYD-GYNYRCHIADAU RHYNGWLADOL  

269   O LEOLIADAU GWAITH DAN HYFFORDDIANT AR GYNYRCHIADAU  

£3.3M  WEDI'I FUDDSODDI MEWN 368 O SINEMÂU ANNIBYNNOL, GWYLIAU  

   FFILM A DANGOSIADAU DROS DRO  

£1.3M   WEDI’I DDYFARNU I 152 O BROSIECTAU ADDYSG FFILM GAN FOD O  

   FUDD I FWY NA 67,000 O BOBL Niamh Algar yn Censor 

gan Prano Bailey-Bond 



C Y M R U  Y N   

Y  B Y D  

Mae holl waith Ffilm Cymru i gynorthwyo gwneuthurwyr ffilmiau 
o Gymru a chrefft creu ffilmiau yn cael ei wneud drwy lens 
cynhwysiant, adrodd straeon a photensial rhyngwladol. 
 

Mae gyrfaoedd, ffilmiau a chwmnïau ond yn hyfyw pan gaiff y 
gwaith ei weld yn eang, o'i gymharu â'r gyllideb, ac ar draws 
llwyfannau amrywiol. Rydym yn gweithio gydag ystod eang o 
asiantau gwerthu rhyngwladol, dosbarthwyr, cyd-arianwyr a’r 
wasg, ac rydym wedi gweld ffilmiau o Gymru a'u talent yn rhagori. 
 

Mae ffilmiau sydd wedi'u hariannu gennym ni wedi'u dewis ar gyfer 
rhai o brif wyliau’r byd gan gynnwys Cannes, Sundance, Toronto, 
Llundain a Sheffield DocFest, ac wedi’u dosbarthu ar draws mwy 
na 40 o diriogaethau ac ar draws pob platfform, o sinema a DVD, i 
deledu am ddim ac am dâl, cwmnïau hedfan a chwmnïau ategol.   
 

Fel cyllidwr cyhoeddus, rydym yn canolbwyntio ar y meysydd 
hynny na fyddai'r farchnad yn eu ariannu'n llawn fel arall, ac rydym 
yn adennill arian drwy gyllid preifat a masnachol sy'n cael ei 
drosoli gan ein buddsoddiad o arian cyhoeddus.  Mae unrhyw arian 
sy’n cael ei adennill yn cael ei ail-fuddsoddi yn erbyn ein 
gweithgareddau.  



Mae ein holl waith wedi'i wreiddio mewn partneriaethau, o 
berthnasoedd cyd-ariannu a gwerthu, dosbarthu ac arddangos 
sy'n galluogi i gynyrchiadau ddigwydd a chyrraedd eu 
cynulleidfaoedd, i bartneriaethau cymunedol ar lawr gwlad â 
Chymdeithasau Tai, awdurdodau lleol ac elusennau sy'n 
cynorthwyo rhaglenni addysg a hyfforddiant ym maes ffilmiau. 
Rydym yn disgwyl i'r rhain ymestyn drwy gydol y cyfnod 
cynllunio hwn, gan gynnwys ystod ehangach o berthnasoedd â 
darlledwyr ac ym maes fideo ar alwad drwy danysgrifiad (SVOD), 

stiwdios a ffrydwyr, a rhanddeiliaid traws-sectoraidd sydd ag 
ymrwymiad i gynhwysiant, cynaliadwyedd amgylcheddol a 
chreu lleoedd. 
 

Rydym yn gweithio'n agos oddi mewn i rwydweithiau i rannu 
gwybodaeth ac ymarfer. Yn eu plith mae Cineregio – y 
rhwydwaith o 50 o gyllidwyr ffilm Ewropeaidd y byddwn yn eu 
croesawu i Gymru yn 2023, cwmnïau celfyddydol cenedlaethol 
Cymru, ac Addysg Bellach ac Uwch.  

P A R T N E R I A E T H A U  





P E R T H Y N A S  Â ' R  L L Y W O D R A E T H  

Mae Ffilm Cymru yn rheoli arian datganoledig y Loteri sy'n cael 
ei godi wrth i’r cyhoedd brynu tocynnau Loteri ac sy’n cael ei 
ddosbarthu gan yr Adran dros Dechnoleg Ddigidol, Diwylliant, y 
Cyfryngau a Chwaraeon yn Llywodraeth y DU, drwy Gyngor 
Celfyddydau Cymru a'r BFI.  Fel dirprwyon, rydym yn defnyddio'r 
arian Loteri hwn i hybu'r sector ffilm a diwylliant ffilm yng 
Nghymru. 
 

Rydym yn gweithio mewn partneriaeth â'r BFI ac yn bwydo i 
mewn i ddatblygiad polisi Llywodraeth y DU a Llywodraeth 
Cymru drwy gymryd rhan mewn tasgluoedd sector, grwpiau 
cynghori a gweithgorau, a darparu tystiolaeth mewn ymateb i 
ymgynghoriadau. Mae'r gwaith yn amrywio o lywio mesurau 
ymateb i Covid gan gynnwys Cynllun Ailgychwyn Ffilm a 

Theledu'r Trysorlys a’r Gronfa Adferiad Diwylliannol, i adolygu a 
datblygu strategaethau sgiliau a hyfforddiant ac arferion Gwaith 
Da.  
  
Rydym wedi cydweithio â Chymru Greadigol Llywodraeth Cymru 
ers ei sefydlu ym mis Ionawr 2020.  Ers Gorffennaf 2022 rydym 
wedi rheoli eu harian ar gyfer cynhyrchu ffilmiau annibynnol ac 
yn cydweithio i ymestyn hyn, mewn partneriaeth ag S4C, i greu 
darpariaeth bwrpasol i ddatblygu a chynhyrchu ffilmiau 
Cymraeg. Mae ein gwaith yn cyd-fynd â Deddf Llesiant a 
Chenedlaethau'r Dyfodol, Cymraeg 2050 Llywodraeth Cymru a’r 
Rhaglen Lywodraethu, a byddwn yn gweithio i hybu 
blaenoriaethau Gwaith Teg sy'n cael eu llywio gan 'Adolygiad 
Gwaith Da'.  



Am weddill y cyfnod cynllunio ac  
i mewn i 2024-30 byddwn yn... 

IMMERSDIFF 360 cinema 



B U D D S O D D I  

TALENT 

• Ysgrifenwyr, cyfarwyddwyr a chynhyrchwyr newydd, sy'n dod i'r amlwg, a rhai sydd wedi ennill eu 
plwyf, er mwyn hybu eu prosiectau, eu gyrfaoedd a'u hymarfer. 

• Rhwydweithiau sy'n annog ac yn cynorthwyo pobl sydd wedi'u tangynrychioli yn ein cymdeithas 
amrywiol. 

 

CWMNÏAU 

• Strategaethau sy'n gwella refeniw’r prosiectau’r ydym yn eu cynorthwyo, a’u cyrhaeddiad yn y 
farchnad, gan ddatblygu cynulleidfaoedd a photensial o ran eiddo deallusol. Mae hyn yn cynnwys 
ehangu perthnasoedd a modelau busnes gyda chyllidwyr cynnwys – gan gynnwys fideo ar alwad 
drwy danysgrifiad (SVOD), stiwdios, ffrydwyr a chyfryngau buddsoddi. 

• Annog y sector i ddatblygu a mabwysiadu arferion gwyrdd a chynhwysol. 

 

CYMUNEDAU 

• Profi, tyfu a chynnal cyfleoedd i gynulleidfaoedd gael gwylio ffilmiau mewn lleoliad cymdeithasol 
pan fo hynny'n bosibl, yn ogystal ag ar-lein ac mewn trefniadau cyfunol. Drwy hyn, rydym yn disgwyl i 
rôl sinemâu a chanolfannau celfyddydol esblygu wrth i’w gwerth o ran creu lleoedd ac wrth i’r gallu i 
ymgynnull wyneb yn wyneb ac yn rhithiol ddatblygu. Mae ganddyn nhw rôl hanfodol i'w chwarae. 

• Prosiectau ac adnoddau addysg ffilm sy'n galluogi pobl o bob oed i ddysgu am fyd ffilm a thrwy ffilm, 
gan ategu cwricwlwm creadigol newydd Cymru. 

• Rhaglenni sgiliau a hyfforddiant sy'n gwella ymwybyddiaeth o yrfaoedd ym myd ffilm a’r sector 
creadigol a chelfyddydol ehangach a chyfleoedd i ddechrau ar yrfaoedd o’r fath. Maxine Peake yn Gwen 



D A T B L Y G U  

Mae gennym agwedd entrepreneuraidd a blaengar tuag at hybu newid, gan 
annog ffyrdd newydd o weithio sy'n mynd i'r afael â heriau cymdeithasol 
neu sector systemig, gan gynnwys:  

• Troed yn y Drws, ein rhaglen hyfforddiant arloesol i newydd-ddyfodiaid i 
dyfu capasiti criwiau ledled Cymru mewn ffordd gynhwysol. Mae'r 
rhaglen yn darparu ar gyfer pobl sy'n profi caledi economaidd-

gymdeithasol, gan ganolbwyntio ar ddefnyddio sgiliau trosglwyddadwy. 

• Parhau i adolygu cymorth i’r sector, gyda mewnbwn rheolaidd gan 
arddangoswyr, gwneuthurwyr ffilmiau, addysgwyr ffilm, darparwyr 
hyfforddiant a phartneriaid, yng nghyd-destun heriau niferus o ymddygiad 
defnyddwyr yn newid a thwf platfformau, i reolau buddsoddi newydd sy'n 
canolbwyntio ar gwmnïau yn hytrach na phrosiectau. 

• Datblygu adnoddau addysg ffilm newydd sy'n cynnwys modelau rôl o 
Gymru sy’n anelu’n uchel, tra'n cynorthwyo gweithwyr addysg ffilm 
proffesiynol i gynyddu maint a chyrhaeddiad eu gwaith.  

• Gweithio gyda chwmnïau celfyddydol cenedlaethol eraill Cymru i 
ddatblygu meysydd sy’n flaenoriaeth gyffredin, gan gynnwys sgiliau, 
strategaeth ryngwladol a datblygu cynulleidfaoedd. 

• Mynd i'r afael â diffyg ffilmiau gweithredu byw annibynnol newydd i’r 
teulu ac oedolion ifanc, gan brofi gyda'r gynulleidfa darged yn ystod eu 
datblygiad. 

• Sicrhau bod y ffilmiau a gynorthwywn yn cyrraedd y cynulleidfaoedd 
mwyaf posibl ac yn manteisio’n llawn ar ffrydiau refeniw drwy ein dull 
Magnifier, gan ariannu gwaith ehangach i fanteisio ar eiddo deallusol a 
gwaith datblygu'r farchnad o amgylch y ffilmiau a ariannwn. 

Hyfforddai Troed yn y Drws ar set  
Un Bore Mercher / Keeping Faith 



R H A N N U  

Rydym yn gwerthfawrogi ac yn annog yr arfer o rannu 
gwybodaeth, rhwydweithiau a phrofiad er mwyn ysgogi 
cynnydd. 

Po fwyaf y dysgwn oddi wrth ein gilydd ac o brofiad 
ehangach, y cyflymaf y gwelwn ni gynnydd:  

• Yn 2022-23 byddwn yn parhau â'n dull sy'n canolbwyntio ar 
yr unigolyn wrth fynd i’r afael â sgiliau a hyfforddiant mewn 
partneriaeth â chymunedau a diwydiant.  

• Rydym yn casglu a chyhoeddi data a gwybodaeth sy’n cael 
eu casglu’n systematig o brosiectau a gynorthwywn. 

• Rydym yn annog cynhyrchwyr, dosbarthwyr, arddangoswyr, 
darparwyr hyfforddiant ac ymarferwyr addysg i rannu eu 
profiad yn rheolaidd drwy ddigwyddiadau, adroddiadau, 
astudiaethau achos, y cyfryngau cymdeithasol ac e-

gyhoeddiadau a thrwy gynnull a chynorthwyo 
rhwydweithiau cymheiriaid. 

• Rydym yn cynnal a datblygu pecynnau cymorth newydd ym 
maes hyfforddiant a gwybodaeth gyrfaoedd i wella 
ymwybyddiaeth o lwybrau i'r sector creadigol ac yn gweithio 
mewn partneriaeth i dreialu ffyrdd newydd o weithio, fel yn 
achos ein cynllun peilot, Hwyluswyr Lles 2022-23. 

• Rydym yn rhannu gwybodaeth a’r hyn a ddysgwn â 
sefydliadau partner er mwyn rhannu arferion gorau a helpu i 
wella a chydlynu'r ddarpariaeth ffilmiau yng Nghymru yn 
gyffredinol. 

Gŵyl Ffilmiau  

LGBT+ Gwobr Iris 



A D O L Y G I A D  A  B L A E N G Y N L L U N I O  

Ein Bwrdd sy’n gyfrifol am oruchwylio’r cwmni fel y corff 
llywodraethu, gan sefydlu targedau ac adolygu cynnydd, yn 
ogystal â darparu goruchwyliaeth strategol o'n hymateb i heriau 
ar draws y sector.  Mae hyn yn cael ei ategu gan ddealltwriaeth 
sy'n bwydo drwodd gan gymunedau, diwydiant, rhwydweithiau 
ac unigolion drwy ymgynghoriadau ffurfiol, cynulliadau 
strwythuredig rheolaidd, gwerthuso prosiectau, casglu data ac 
adborth gan unigolion, yn ogystal â gwaith ar y cyd â 
chydweithwyr ledled y Deyrnas Unedig ac yn rhyngwladol.   
 

Mae ein cynllun Ffilm i Bawb yn ganllaw gweithredol wrth 
chwilio'n gyson am ehangder o brofiad byw i lywio ein holl waith. 

Yn ystod y cyfnod cynllunio presennol rydym wedi bod yn 
adolygu a mireinio sut rydym yn gweithio, gan esblygu a dechrau 
profi a gweithredu cyfres o Golofnau Cynaliadwyedd a fydd yn 
sylfeini i’n Cynllun Strategol 2024-30: Cydraddoldeb; 
Creadigrwydd; Sgiliau; Gwyrdd; Entrepreneuriaeth a Llesiant. 
 

Byddwn yn parhau i fireinio'r Cynllun Strategol newydd yn 2023. 
Caiff y gwaith hwn ei lywio gan ddealltwriaeth a mewnbwn fel 
uchod, a'r bwriad yw ei gyhoeddi erbyn mis Hydref, a’i roi ar 
waith o fis Ebrill 2024. 

Emma Appleton a 
Stefanie Martini yn LOLA 

gan Gynyrchiadau ie ie. 



Siôn Marshall-Waters'  short documentary   
Forest Coal Pit 


